
MUASSASALARI 
TALABALARINING 
KONVERGENT-
KREATIV TAFAKKURINI 
TAKOMILLASHTIRISHNING 
DIDAKTIK ASOSLARI
Egamova Shukriya Amanovna
Buxoro davlat tibbiyot instituti doktoranti

Annotatsiya: Ushbu maqolada tibbiyot oliy ta’lim muassasalari talabalari uchun konvergent-kreativ yondashuv asosida 
tibbiy bilimlarni takomillashtirishning innovatsion yo‘llari hamda mazkur faoliyatni samarali tashkil etishning usul va vosi-
talarini ishlab chiqish masalalari yoritilgan. Mazkur yondashuv talabalarning mustaqil fikrlash, ijodiy qaror qabul qilish va 
kasbiy kompetensiyalarini shakllantirishga xizmat qiladi.

Kalit so‘zlar: tibbiyot, innovatsiya, kreativ yondashuv, pedagogik faoliyat, oliy ta’lim.
Abstract: This article examines innovative methods for enhancing medical knowledge among students of higher medical 
education institutions through a convergent-creative approach. It also explores the development of effective tools and 
strategies to organize this educational process. The proposed approach contributes to fostering independent thinking, 
creative decision-making, and the development of professional competencies in students.

Key words: medicine, innovation, creative approach, pedagogical activity, higher education.
Аннотация: В данной статье рассматриваются инновационные пути совершенствования медицинских знаний 
студентов высших медицинских учебных заведений на основе конвергентно-творческого подхода. Также анали-
зируются методы и инструменты эффективной организации учебного процесса, направленные на развитие само-
стоятельного мышления, креативности и профессиональных компетенций будущих специалистов.

Ключевые слова: медицина, инновации, творческий подход, педагогическая деятельность, высшее образование.

KIRISH 
Ma’lumki, konvergent-kreativlik inson aql-idrokining yuqori darajasi bo‘lib, u mavjud aloqadorliklarni o‘zgar-

tirish va yangilarini yaratish orqali mazmunan yangi tafakkur shakllanishiga zamin yaratadi.
Bunda bo‘lajak pedagoglarning innovatsion faoliyatga moyilligi – pedagogik kadrlarning konvergent-kreativ 

salohiyatining muhim tarkibiy qismi sifatida qaraladi. Konvergent-kreativ sifatlar pedagogik kasb faoliyatini 
tashkil etishda ijodiy yondashuvni shakllantiradi, talabalar o‘quv faoliyatida, shuningdek, ularning shaxsiy sifat-
larini rivojlantirishga xizmat qiluvchi yangi yechimlarni izlashga faol jalb etadi. Shu bilan birga, hamkasblar bilan 
pedagogik yutuqlar yuzasidan muntazam fikr almashish tajribasini hosil qilish qobiliyatini ham rivojlantiradi.

Pedagog shaxsining asosiy kasbiy xususiyatlaridan biri – muvaffaqiyatga erishish yo‘lida innovatsion 
pedagogik faoliyatga intilishdir.

Konvergent-kreativ sifatlar quyidagi tarkibiy qismlarni o‘z ichiga oladi: motivatsion, muammoli-hissiy, infor-
matsion fikrlash, o‘ziga ishonch, kommunikativlik, altruistik yondashuv, tahliliy-konstruktivlik va innovatsion 
qobiliyatlar.

Jahonning yetakchi ta’lim va ilmiy-tadqiqot muassasalarida ta’lim jarayonlariga kreativ yondashuv asosida 
bo‘lajak bitiruvchilarning raqobatbardoshligini oshirish, ularni yetuk pedagog kadrlar sifatida shakllantirish, 
shuningdek, innovatsion metodik ishlanmalardan foydalanilgan holda kreativ fikrlaydigan, mustaqil qaror qabul 
qiluvchi, tashabbuskor, vatanparvar va liderlik fazilatlariga ega pedagoglarni tayyorlash maqsadida interfaol 
texnologiyalarni takomillashtirish yo‘nalishida tadqiqotlar olib borilmoqda.

O‘zbekiston Respublikasida so‘nggi yillarda ta’lim tizimini 2030-yilgacha rivojlantirish konsepsiyasi 
tasdiqlangan bo‘lib, unga muvofiq ta’lim jarayonlarini yanada takomillashtirish, sifatli ta’lim xizmatlari ko‘lamini 

kengaytirish hamda mehnat bozori zamonaviy ehtiyojlariga mos, yuqori malakali kadrlarni tayyorlash bo‘yicha 
keng ko‘lamli islohotlarning me’yoriy-huquqiy asoslari yaratilmoqda.

MAVZUGA OID ADABIYOTLAR SHARHI
Konvergent va kreativ tafakkurni uyg‘unlashtirish zamonaviy pedagogikada muhim yo‘nalish hisoblanadi. 

Giltyford tafakkurni konvergent (mantiqiy) va divergent (ijodiy) turlarga ajratib, ularning ta’limdagi ahamiyatini 
asoslab bergan. Vygotskiy va Luriya izlanishlarida esa kreativlik maxsus metodlar orqali shakllantiriladigan 
ko‘nikma sifatida talqin etiladi.

Usmonboeva va Turayev ta’limda kreativ metodlarni qo‘llash talabalarning mustaqil fikrlashi va kasbiy 
faolligini kuchaytirishini ta’kidlagan. Avazboev hamda Pardaboev esa kreativlikni rivojlantirishda metodik 
yondashuvlarni taklif etgan.

Milliy strategik hujjatlar, xususan O‘zbekiston Respublikasi Prezidentining 2023-yil 11-sentabrdagi “O‘zbekis-
 ton – 2030” strategiyasi to‘g‘risida”gi PF-158-sonli1 Farmoni va O‘zbekiston Respublikasi Prezidentining 2022-
yil 6-iyuldagi “2022–2026-yillarda O‘zbekiston Respublikasining innovatsion rivojlanish strategiyasini tasdiqlash 
to‘g‘risida”gi PF-165-sonli2 Farmoni ham kreativ kompetensiyalarning ta’limdagi o‘rni belgilangan. 

TADQIQOT METODOLOGIYASI
Ushbu tadqiqotda tibbiyot oliy ta’lim muassasalari talabalarining konvergent-kreativ tafakkurini aniqlash 

va uni rivojlantirishga oid mavjud yondashuvlar tahlil qilindi. Ma’lumotlar asosan pedagogik tajriba, kuzatuv 
va yarimstrukturaviy suhbatlar orqali to‘plandi. Kuzatuvlar bevosita o‘quv jarayonida olib borilib, talabalar va 
o‘qituvchilarning interaktiv faoliyati asosida fikrlash jarayonlari qayd etildi. Suhbatlar orqali talabalar va peda-
goglarning konvergent va kreativ yondashuvga bo‘lgan munosabatlari, bu boradagi qiyinchiliklari va ehtiyojlari 
aniqlandi. To‘plangan ma’lumotlar kontent-tahlil usuli yordamida qayta ishlanib, mavzuga oid asosiy g‘oyalar 
ajratib olindi. Bundan tashqari, sifatli ma’lumotlar asosida mavzudagi muammolarni aniqlash va ularni tizimli 
tahlil qilishga alohida e’tibor qaratildi. Olingan natijalar ilmiy-nazariy qarashlar bilan solishtirilib, xulosalar shakl-
lantirildi.

TAHLIL VA NATIJALAR
Talabalarda kreativ fikrlash ko‘nikmasini shakllantirishdan avval auditoriyada qulay muhitni yaratish zarur. 

Konvergent-kreativ muhitda ta’lim olayotgan tibbiyot oliy ta’lim muassasalari talabalari asta-sekinlik bilan kreativ 
topshiriqlarni bajarishga nisbatan qiziqish bildiradi. Shuningdek, kreativ tafakkurga ega bo‘lgan o‘qituvchini 
kuzatish natijasida ularda ham kreativ fikrlashga moyillik ortadi.

Oliy ta’lim jarayonida tibbiyot yo‘nalishidagi talabalarning kreativ-innovatsion kasbiy tayyorgarligiga qo‘yi-
ladigan talablar bugungi kunda quyidagi o‘z yechimini kutayotgan ziddiyatlar va nomutanosibliklarga e’tibor 
qaratishni taqozo etadi:

• innovatsion yondashuvga asoslangan ta’lim jarayonini tashkil etishning obyektiv zarurati va uning nazariy 
asoslarini rivojlantirish;

• o‘quv-bilish kompetentligini rivojlantirishga xizmat qiluvchi innovatsion ta’lim texnologiyalari va metodla-
rining samarali imkoniyatlaridan to‘liq foydalanishning pedagogik sharoitlarini kengaytirish;

• konvergent-kreativ ta’lim muhitini yaratish.

Yuqoridagi omillar, o‘z navbatida, kasbiy-pedagogik tayyorgarlikni, innovatsion yondashuv asosida bo‘lajak 
o‘qituvchilarning o‘quv-bilish kompetentligini shakllantirishga xizmat qiluvchi mavjud jarayonlarni yanada tako-
millashtirish zarurligini ko‘rsatadi.

Amerikalik psixolog D. Gilford tafakkurning ikki asosiy turini ajratib ko‘rsatadi: bular konvergent (mantiqiy) 
va divergеnt, ya’ni mantiqiy tuzilmalarga mos kelmaydigan tafakkur turlaridir. Konvergent tafakkur, ya’ni mantiqiy 
fikrlash orqali bilimlarni ijodiy qo‘llay olish qobiliyati maxsus intellekt testlari orqali aniqlanadi.

Har bir talaba o‘z amaliy faoliyatida fikrlashning mazmun-mohiyati, rang-barangligi va ko‘p qirraliligi kabi 
jihatlarni ongli ravishda inobatga olgan holda faoliyat yuritishi lozim.

1 O‘zbekiston Respublikasi Prezidentining 2023-yil 11-sentabrdagi “O‘zbekiston – 2030” strategiyasi to‘g‘risida”gi PF-158-sonli Far-
moni: https://lex.uz/ru/docs/-6600413 

2 O‘zbekiston Respublikasi Prezidentining 2022-yil 6-iyuldagi “2022–2026-yillarda O‘zbekiston Respublikasining innovatsion rivojla-
nish strategiyasini tasdiqlash to‘g‘risida”gi PF-165-sonli Farmoni: https://lex.uz/uz/docs/-6102462 

Xulosa qilib aytganda, tibbiyot oliy ta’lim muassasalari talabalarida konvergent-kreativ tafakkurni shakllan-
tirish ularning kasbiy va innovatsion salohiyatini oshirishda muhim omildir. Kreativ yondashuv asosida tashkil 
etilgan o‘quv muhiti talabalar fikrlash faoliyatini faollashtiradi, mustaqil qaror qabul qilish va muammoli vazi-
yatlarni hal etish ko‘nikmalarini rivojlantiradi.

Taklif etamiz:
• o‘quv jarayoniga konvergent-kreativ metodlarni integratsiya qilish;

• tibbiyot o‘qituvchilari uchun kreativ-pedagogik treninglar tashkil etish;

• talabalar fikrlashini rivojlantirishga qaratilgan interaktiv topshiriq va muammoli vazifalarni keng joriy etish;

• konvergent tafakkur va ijodiy yondashuvni baholovchi maxsus mezonlar ishlab chiqish.

Foydalanilgan adabiyotlar ro‘yxati:
1. O‘zbekiston Respublikasi Prezidentining 2023–yil 11–sentabrdagi PF–158–son “O‘zbekiston – 2030” strategiyasi 

to‘g‘risidagi farmoni. https://lex.uz/
2. O‘zbekiston Respublikasi Prezidentining 2022–yil 6–iyuldagi “2022–2026–yillarda O‘zbekiston Respublikasining inno-

vatsion rivojlanish strategiyasini tasdiqlash to‘g‘risida” PF–165–sonli farmoni. https://lex.uz/
3. Avazboev A.I., Pardaboev J.E. Talabalarda kreativlik sifatlarini rivojlantirishning samarali yo‘llari.
4. Usmonboeva A., Turayev K. Kreativ pedagogika asoslari. O‘quv-uslubiy majmua. – TSPU, 2016.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

